
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
7 սեպտեմբերի 2011 թվականի  №415Ա
քաղ. Երևան
«ԱՐՄԵՆՏԵԼ», «Ղ-ՏԵԼԵԿՈՄ» ԵՎ «ՕՐԱՆԺ ԱՐՄԵՆԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ՀԱՆՐԱՅԻՆ ԷԼԵԿՏՐՈՆԱՅԻՆ ՀԱՂՈՐԴԱԿՑՈՒԹՅԱՆ ՇԱՐԺԱԿԱՆ ԲՋՋԱՅԻՆ ԿԱՊԻ ՑԱՆՑԵՐԻՑ ԴԵՊԻ ՀԱՆՐԱՅԻՆ ԷԼԵԿՏՐՈՆԱՅԻՆ ՀԱՂՈՐԴԱԿՑՈՒԹՅԱՆ ԱՄՐԱԿՑՎԱԾ ԿԱՊԻ ՑԱՆՑԵՐ ԿԱՏԱՐՎՈՂ ԶԱՆԳԵՐԻ ՀԱՄԱՐ ՄԻԱՍՆԱԿԱՆ ՍԱԿԱԳԻՆ ԿԻՐԱՌԵԼՈՒ ՄԱՍԻՆ
Հաշվի առնելով, որ`

ա) Հայաստանի Հանրապետության տարածքում գործող հանրային էլեկտրոնային հաղորդակցության շարժական բջջային կապի ցանցերից դեպի հանրային էլեկտրոնային հաղորդակցության ամրակցված կապի ցանցեր կատարվող զանգերի համար հանրային էլեկտրոնային հաղորդակցության շարժական բջջային կապի ցանցերը շահագործող օպերատորների կողմից կիրառվում են տարատեսակ սակագներ, 
բ) «Էլեկտրոնային հաղորդակցության մասին» Հայաստանի Հանրապետության օրենքի 26-րդ հոդվածի 1-ին մասով ամրագրված է էլեկտրոնային հաղորդակցության ոլորտում սակագների արդարացիության և ողջամտության սկզբունքը և այն, որ որպես սակագների արդարացիության և ողջամտության սկզբունքի հիմնավորում կարող է հանդիսանալ արդեն իսկ նմանատիպ ծառայության համար սահմանված նմանատիպ սակագինը,
գ) «Էլեկտրոնային հաղորդակցության մասին» Հայաստանի Հանրապետության օրենքը կիրառող մարմինը Հայաստանի Հանրապետության հանրային ծառայությունները կարգավորող հանձնաժողովն է և
հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1-ին մասի 2-րդ կետը, 2-րդ կետի է) և ժգ) ենթակետերը և 6-րդ հոդվածի 2-րդ մասի 1-ին կետը` Հայաստանի Հանրապետության հանրային ծառայությունները կարգավորող հանձնաժողովը  որոշում է.
1. «ԱրմենՏել», «Ղ-Տելեկոմ», «Օրանժ Արմենիա» փակ բաժնետիրական ընկերություններին՝ հանրային էլեկտրոնային հաղորդակցության շարժական բջջային կապի ցանցից դեպի հանրային էլեկտրոնային հաղորդակցության ամրակցված կապի ցանցեր կատարվող զանգերի համար կիրառել միևնույն սակագինը՝ ըստ յուրաքանչյուր սակագնային փաթեթի: 
2. Սույն որոշումն ուժի մեջ է մտնում 2011 թվականի հոկտեմբերի 1-ից:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՆՐԱՅԻՆ

ԾԱՌԱՅՈՒԹՅՈՒՆՆԵՐԸ  ԿԱՐԳԱՎՈՐՈՂ

